
Saget mir ieman, waz ist minne?
weiz ich des ein teil, s6 wist ichs gerne mé.
der sich baz denn ich versinne,
der berihte mich durch waz si tuot so6 we.
5 minne ist minne, tuot si wol:
tuot si wé, so enheizet si niht rehte minne.
sus enweiz ich wie si danne heizen sol.
Obe ich rehte riten kiinne
waz diu minne st, sé sprechet denne ja.
minne ist zweier herzen wiinne:
10 teilent sie geliche, sost diu minne da:
sol abe ungeteilet sin,
s6 enkans ein herze alleine niht enthalten.
owé woldest di mir helfen, frowe min!
Frowe, ich trage ein teil ze sware:
wellest di mir helfen, s6 hilf an der zit.
15 si abe ich dir gar unmere,
daz sprich endeliche: sé laz ich den strit,
unde wirde ein ledic man.
di solt aber einez wizzen, daz dich rehte
litzel ieman baz dann ich geloben kan.
Kan min frowe siieze siuren?
20 weenet si daz ich ir liep gebe umbe leit?
sol ich si dar umbe tiuren,
daz siz wider kére an mine unwerdekeit?
s6 kund ich unrehte spehen.
weé waz sprich ich érenloser ougen ane?
den diu minpe blendet, wie mac der gesehen?

